
t ७२ ]
তৃতীয় গর্ভাঙ্ক।
কানন প্রান্তের অপবাংশে সিন্ধুসেনাপতিৰ শিবিৰ সন্নিকটস্থ প্রদেশ।
( পুৰুষবেশে কুসুমকুমারী শয়না । )
কুসু। (নিদ্রাবস্থা হইতে উঠিয়া স্বগত) এআবার কোন স্থান ? এখানে আমি কি প্রকাবে এলেম । আমার ভ্রাতাদ্বয়, সেই প্রিয় অম্বর, সম্বর কোথায় গেল? আমার চতুর্দিকে নানা জাতি কুসুম দেখছি, এ সকল আমার নিকটে কে নিক্ষেপ কোরে গেল, এর ত আমি কিছুই জান্তে পচ্চি না। এ কি ? আমি স্বপু দেখছি না কি ? সে কুটারই বা কই ? আমি ত সেই খানে শয়ন করেছিলাম, তবে সহসা কি প্রকারে এই নিবিড় বনে এলেম । (চতুর্দিক অবলোকন করিয়া ) কি ভয়ানক স্থান । বৃক্ষ পল্লবে এই স্থল এমন আচ্ছাদিত হয়েছে যে, স্কুর্যের তীক্ষ করও এর মধ্যে প্রবেশ কৰ্ত্তে পাচ্চে না, এখান থেকে কোন লোকালয়ে যাবারও কোন পন্থ দেখতে পাচ্ছি নি। আমার অদৃষ্টে ষে আজ কি আছে তা কিছুই বোলতে পারিনি । বোধ হয়, আমি দুঃখের নিতান্ত প্রিয়পাত্রী। সে আমাবে কিছুতেই পরিত্যাগ কৰ্ত্তে চায় না ! হায় ! শৈশবকালে জননীরে হারিয়েছি, তার পর ভাই দুটা যে কোথায় গেল এপর্যন্ত তাদের কোন সন্ধান হলো না! আর যদি যৌবনকালে পতিসমাগমের অশ হচ্ছিল, সে সুখ থেকেও বিধি আমাকে বঞ্চিত কল্পেন! পরিশেষে যদিও একটা প্রাচীন ভূত্যের স্নেহবাক্যে মনকে পরিতৃপ্ত করতেম, তা, সেও আবার বিপক্ষ হয়ে উঠলো, তারি প্রদত্ত ঔষধ সেবন করেই আমার এই দশা ঘটেছে । বোধ হয়, সে আমার প্রাণনাশ করবার জন্যে ঔষধ বোলে কোন প্রকার বিষ অৰ্পণ করেছিল । মৃত্যুতে আমার ভয় নাই, তা হলেত আমার প্রাণটা জুড়ায় । কিন্তু কেবল এই আক্ষেপ যে ষার জন্য আমি এত কষ্ট স্বীকার করলেম, সেই প্রিয়পতির সঙ্গে সাক্ষাৎ হলো না । আর আমার

